
RAQOBATBARDOSH RAHBAR SHAXSINI SHAKLLANTIRISHDA 
MOTIVATSIYA MEXANIZMLARINING SAMARALI MODELI 
 
Aripjanova Dinora  
Mustaqil tadqiqotchi, Maktabgacha taʼlim tashkilotlari direktor va 
mutaxassislarini qayta tayyorlash va ularning malakasini oshirish instituti  

Tel: +998 90 959 67 67 
Toshkent, Oʻzbekiston 
 
Annotatsiya. Mazkur maqolada maktabgacha ta’lim tashkilotlari rahbarlarini raqobatbardosh shaxs sifatida 
shakllantirishda motivatsiya mexanizmlarining samarali modeli taklif etiladi. Tadqiqot doirasida Toshkent 
shahridagi davlat va nodavlat MTT rahbarlari o‘rtasida o‘tkazilgan so‘rovnoma natijalari asosida, mavjud 
motivatsion muammolar statistik asosda ochib berildi. Shuningdek, ichki motivatsiya omillari – kasbiy faxr, 
jamoaviy ishonch va bolalar muvaffaqiyatining ustuvorligi aniqlanib, Self-Determination Theory nazariyasi bilan 
uyg‘unlashtirilgan model taklif qilindi. 
 
Kalit soʻzlar: Maktabgacha ta’lim, rahbar, ichki va tashqi motivatsiya, kasbiy rivojlanish, raqobatbardoshlik, ta’lim 
boshqaruvi. 
 
EFFECTIVE MODEL OF MOTIVATION MECHANISMS IN THE FORMATION OF A 
COMPETITIVE LEADER'S PERSONALITY 
 
Dinora Aripjanova  
Independent Researcher of the Institute for Retraining and  
Advanced Training of Directors and Specialists of  
Preschool Educational Organizations 
 
Annotation. This article proposes an effective model of motivational mechanisms for the formation of preschool 
educational organization leaders as competitive individuals. Within the framework of the study, based on the 
results of a survey conducted among the heads of state and non-state preschool educational organizations of the 
city of Tashkent, existing motivational problems were revealed on a statistical basis. Also, the factors of internal 
motivation - professional pride, team confidence, and the priority of children's success - were identified, and a 
model harmonized with the theory of self-determination theory was proposed. 
 
Key words: Preschool education, leader, internal and external motivation, professional development, 
competitiveness, education management. 

 

Kirish 

O‘zbekiston Respublikasida maktabgacha ta’lim tizimi islohotlari izchil davom etar ekan, 

ushbu sohaga rahbarlik qilayotgan kadrlar malakasi, ularning kasbiy motivatsiyasi va rahbarlik 

kompetensiyalarining rivojlanishi dolzarb muammo sifatida qaralmoqda. Ayniqsa, O‘zbekiston 

Respublikasi Prezidentining 2024-yil 30-sentyabrdagi “Maktabgacha ta’lim sifati va 

samaradorligini yanada oshirish bo‘yicha qo‘shimcha chora-tadbirlar to‘g‘risida ”gi PF-152-

sonli Farmonida rahbar kadrlarni zamonaviy boshqaruv ko‘nikmalari asosida tayyorlash va 

ularni motivatsion jihatdan qo‘llab-quvvatlash vazifasi belgilangan [1]. 

O‘zbekiston Respublikasi Prezidentining “2022-2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risida”gi PF-60-sonli Farmonida maktabgacha 

ta’lim tizimida inson kapitalini rivojlantirishning muhimligi ta’kidlangan bo‘lib, rahbarlarning 

mailto:aripjanovadinora959@gmail.com

motivatsiyasini oshirish bu strategiyaning muhim yo‘nalishlaridan biri hisoblanadi [2]. 

Maktabgacha ta’lim tashkiloti rahbarining raqobatbardosh shaxs sifatida shakllanishi nafaqat 

ta’lim sifatiga, balki yosh avlodning intellektual va psixologik rivojiga bevosita ta’sir ko‘rsatadi. 

Shu bois, rahbarlar faoliyatining samaradorligini oshirishda motivatsion mexanizmlar asosida 

ishlab chiqilgan modelga ehtiyoj sezilmoqda. 

Tadqiqot medologiyasi. Tadqiqot jarayonida ko‘zlangan maqsadlarga erishish va 

qo‘yilgan vazifalar yechimini topish uchun nazariy (tahliliy-sinergetik, qiyosiy taqqoslash, 

analogiya, modellashtirish), diagnostik (so‘rovlar, test o‘tkazish, kuzatish, loyihalashtirilgan 

metodikalar), prognostik (ekspert baholash, mustaqil baholarni umumlashtirish), pedagogik 

tajriba-sinov va matematik (ma’lumotlarni statistik qayta ishlash, natijalarni grafik tasvirlash) 

usullaridan foydalanildi.  

Tadqiqotning miqdoriy qismida Toshkent shahri Olmazor tumanidagi 53 ta davlat va 45 

ta nodavlat MTT rahbarlari o‘rtasida motivatsion omillar bo‘yicha so‘rovnoma o‘tkazildi. 

Shuningdek, mavjud ilmiy va amaliy manbalar asosida samarali motivatsion model taklif etildi. 

Tahlil va natijalar. Olib borilgan tadqiqotlar maktabgacha ta’lim tashkiloti rahbarlari 

faoliyatida ichki motivatsiya omillarining ustuvorligini ko‘rsatmoqda. Jumladan, rahbarlar 

tomonidan kasbiy faxr, jamoaning ishonchi va bolalarning muvaffaqiyati ularni faoliyatga 

undovchi asosiy ichki omillar sifatida e’tirof etildi. Aksincha, tashqi motivatsion vositalar, 

jumladan maosh miqdori, lavozim ko‘tarilishi yoki moddiy rag‘batlantirish, qisqa muddatli 

samaraga ega bo‘lib, ularning ichki islohotlarga bo‘lgan intilishlariga sezilarli ta’sir ko‘rsata 

olmaydi. 

Shu bilan birga, maktabgacha ta’lim tashkilotlarida samarali rahbarlikni ta’minlashda 

motivatsiya modelining asosiy komponentlari quyidagilar ekani aniqlandi: 1) rahbarlar uchun 

muntazam kasbiy treninglar tashkil etilishi; 2) ish samaradorligiga asoslangan ochiq va shaffof 

baholash tizimi joriy etilishi; 3) differensial (ya’ni natijaga qarab farqlangan) rag‘batlantirish 

mexanizmini ishlab chiqish, bu rag‘batlantirish moddiy hamda nomoddiy vositalarni o‘z ichiga 

olishi lozim; 4) rahbarlarda emotsional intellekt va liderlik kompetensiyalarini rivojlantirish; 

5) ijtimoiy ishonch va rahbar maqomini oshiruvchi omillarni faollashtirish zarur. 

Biroq mavjud tizimda ayrim muammolar saqlanib qolmoqda. So‘rovnoma natijalariga 

ko‘ra, respondentlarning 72 foizi rag‘batlantirish tizimining noaniqligi va obyektiv emasligini 

tan olgan. Bundan tashqari, 61 foiz rahbarlar kasbiy rivojlanishga doir malaka oshirish kurslari 

yetarli emasligini bildirganlar. Bu esa, motivatsiya tizimini takomillashtirishni muhim va 

kechiktirib bo‘lmas vazifa sifatida ilgari suradi. 

Ushbu holatlarni inobatga olgan holda, samarali motivatsiya modelini ishlab chiqish 

zarurati yuzaga keladi. Bunday model quyidagi asosiy yo‘nalishlarni qamrab oladi: 

• har bir rahbar uchun individual motivatsion profil ishlab chiqiladi; 

• ushbu profil asosida shaxsiy va kasbiy rivojlanish yo‘nalishlari aniqlanadi; 

• har chorakda erishilgan aniq natijalar asosida rag‘batlantirish choralari 

belgilanadi; 

• ichki (e’tirof, mustaqillik, o‘z-o‘zini anglash) va tashqi (moddiy rag‘bat, ijtimoiy 

maqom) motivatorlar o‘rtasida muvozanatli yondashuv qo‘llaniladi. 

Shunday qilib, motivatsion yondashuvni tizimli tarzda yo‘lga qo‘yish nafaqat rahbarning 

kasbiy salohiyatini oshiradi, balki butun tashkilot faoliyatiga, xususan bolalar ta’limi va 

tarbiyasiga ham bevosita ijobiy ta’sir ko‘rsatadi. 

Munozara. O‘zbekiston tajribasi xorijiy amaliyot bilan qiyoslanganda, Finlyandiya va 

Singapurda maktabgacha ta’lim rahbarlariga nisbatan yuqori kasbiy ishonch va avtonomiya 

berilishi ularning ichki motivatsiyasini kuchaytirganini ko‘rish mumkin [3]. L.Deci va R.Ryan  

ilgari surgan  Self-Determination Theory (O‘z-o‘zini anglash nazariyasi) ga ko‘ra, rahbar 

shaxsning ichki ehtiyojlari – mustaqillik, yetuklik va tegishlilik – qondirilganda motivatsiya 

yuqori bo‘ladi [4]. Tadqiqot natijalari bu nazariyani tasdiqlaydi. Shuningdek, T.Sekacheva 

fikricha, rahbarning ijtimoiy maqomi va jamoa tomonidan tan olinish darajasi motivatsiyaning 

barqarorligini belgilovchi muhim omillardandir [5]. Bu jihatlar ham biz taklif qilgan modelda 

inobatga olingan. 

Xulosa. Xulosa qilib aytganda, maktabgacha ta’lim tashkiloti rahbarining 

raqobatbardosh shaxs sifatida shakllanishida motivatsiya mexanizmlarini ilmiy asosda 

shakllantirish zarur. Taklif etilgan samarali model orqali:rahbarlarning kasbiy rivoji 

tizimlashtiriladi; faoliyat natijalari asosida obyektiv baholash va rag‘batlantirish amalga 

oshiriladi; ichki va tashqi motivatsion vositalar muvozanatli qo‘llanadi; sifatli ta’lim muhitini 

boshqarish ko‘nikmalari kuchayadi. 

